
V.1. Ракување со суровини, меѓупроизводи и производи во рудник „Боров 

Дол“ 

За непречено одвивање на процесите во рудник „Боров Дол“ (експлоатација на 

руда – за добивање на Cu, Au и Ag во рудникот „Бучим“),неопходна е набавка на 

суровини и нивно соодветно складирање. Во рудникот „Боров Дол“ складирањето на 

суровините, меѓу производите и производите се врши во посебни простории. Сите се 

изградени и се одржуваат согласно карактеристиките на материјалот кој таму се 

складира и истите се опремени со ПП апарати кои редовно ќе се сервисираат и 

одржуваат.  

Рудата која се откопува веднаш се транспортира со помош на багери кои ја 

утовараат истата во дампери кои потоа ја пренесуваат до отворен склад веднаш до 

челусната дробилка. Складот е со капацитет од 22.200 m3. 

За непречено одвивање на активностите во рудник „Боров Дол“ потребни се 

експлозивни средства но истите нема да се складираат во рамките на рудникот, односно 

со истите ќе постапува надворешна фирма чија работа ќе биде надгледувана од страна 

на вработен персонал (рударски инженер) во рудникот. Горива и мазива ќе се 

складираат во рудничкиот комплекс односно во бензинска пумпа и магацини. Сите овие 

објекти се оградени и обезбедени и во нив има пристап само овластено лице. 

Во рудник „Боров Дол“ за заштита од пожар поставена е ПП мрежа со хидранти 

со доволен притисок на водата за гаснење на пожар. Во сите објекти како што се 

трафостаницата, управната зграда, стражарата, ресторанот со амбулантата и 

котларата обезбедени се со систем за дојава на пожар и имаат приклучок на ПП 

мрежата. 

Рудата која се ископува од површинскиот коп потребно е да се однесе на 

дробење. За таа цел во рудникот „Боров Дол“ поставена е челусна дробилка која 

извршува примарно дробење на рудата при што се постигнува гранулација од 250 mm 

и како таква рудата се складира во отворен склад со капацитет од 22.200 m3. Оттука 

издробената руда со гумена транспортна лента со ширина од 1.000 mm и вкупна 

должина од отприлика 7.340 m се пренесува до рудникот „Бучим“ на понатамошна 

нејзина обработка односно добивање на финалниот продукт Cu, Au и Ag.  

V.1.1. Машинска работилница за тековно одржување на рударска 

механизација 

Машинската работилница која е наменета за сервисирање и одржување на 

рударска механизација и опрема, е лоцирана во северниот дел од инсталацијата рудник 

„Боров дол“.  

Објектот претставува троделна хала со различни висини на бродовите (18,6 m; 14,2 m; 

8m) во која се сместени најразлични содржини:  

- Во првиот дел на халата се сместени: големата кранска хала (1156.0 m2), станица 

(31 m2) и одделение за подмачкување (31 m2) и одделение за заварување (21 

m2). 

- Во вториот дел се сместени ходник (74.30 m2), мала кранска хала (407.40 m2), 

дреари (20 m2), одделенија за изработка на делови (214 m2), помошна опрема 

(23.1 m2) и дупчечка опрема (22 m2). 

- Во третиот дел се сместени: машки (61.1 m2) и женски гардероби (23.5 m2), 

тоалети и тушеви (32,5 m2), ходници (9.8 m2), простор за грубо чистење чизми (12 

m2), соба за чување на средства за чистење (3.8 m2), алатница (58 m2), 

одделенија за утоварна (44,3 m2) и транспортна опрема (58,1 m2), електро 

одржување (117,6 m2) и компресорска станица (60,8 m2). 

V.1.2. Магацин за складирање на опрема за тековно одржување, резервно 

делови и потрошен материјал 

Магацинот за резервни делови и потрошен материјал (1.21) е лоциран во 

североисточниот дел од рудникот „Боров Дол“, во непосредна близина на машинската 

работилница (1.20) што овозможува непречен транспорт на материјали и резервни 

делови од магацинот до машинската работилница. 

Магацинот за складирање на опрема за тековно одржување, резервни делови 

наменети за рударската опрема и потрошен материјал зафаќа површина од 664 m2 и 

неговата висина изнесува  10,09 m. 

Објектот претставува хала во која се сместени најразлични содржини:  

- Магацински простор (614 m2), канцеларија (25 m2), тоалети (15,6 m2) и гардероби 

(8,5 m2). 

V.1.3. Складирање на горива и мазива 

Горивото (нафта) се складира на бензинска пумпа во 2 посебни резервоари. 

Бензинската пумпа е опремена со ПП – апарати, буре со песок и е поврзана на ПП 

мрежата со хидранти за гаснење на пожар. 

Мастите и маслата за подмачкување се чуваат во склад за масти и масла (1.22) 

кој се наоѓа во близина на бензинската станица. Истите се чуваат во оригиналната 

амбалажа односно во метални буриња се складираат поставени на бетонска подлога. 

Преточувањето на мастите и маслата за подмачкување се врши на метална подлога со 

присуство на испустен вентил за собирање на евентуалното истекување на масло при 

претурање.  

 Бензинска пумпа 

Бензинската станица е лоцирана јужно од административната зграда на 

рудникот непосредно до сообраќајниците со цел непречено движење на камионите за 

товарење на руда и останати материјали додека се врши точење на гориво на 

станицата, но и како поволна положба во однос на останатите објекти и инсталации во 

рудничкиот комплекс. 

Во рамките на интерната станица за складирање и точење гориво во Боров Дол 

е инсталирана следната опрема и инсталации: 

 Два подземни резервоари за складирање нафта, секој со V=100 m3 поставени 

согласно стандарди за ваков тип објекти ; 

 Еден автомат за точење гориво Д1, двостран, за брзо точење; 

 Цевна инсталација за поврзување на резервоарите и автоматите; 

 Инсталација за напојување со електрична енергија; 

 Инсталација за заземјување; 

 ПП опрема. 

За механизацијата и моторните возила од возниот парк на рудникот се користи 

нафта – Д1 како гориво. Складирањето на горивото е во два подземни двоплашни 

резервоари, секој со волумен од 100 m3. 

Уредите потребни за работењето на станицата за точење на гориво на 

локацијата се сместени во метален контејнер (со димензии: 6,2 х 3,1 х 2,6 m), кој 

истовремено служи како деловен простор за потребите на бензинската станица. 

Во близина на резервоарите за преточување на гориво од цистерната во 

резервоарот е поставена преточувачка (собирна) шахта. Дното на шахтата на која е 

поставена конструкцијата е од мршав бетон d=6 cm МБ 15 врз тампон слој од чакал d=15 

cm. Котата на ископ за оваа шахта е на -1 m од котата на партерот. 

Разводот на цевководот на горивото е поставен во подземен армирано-бетонски 

канал со должина L=23m. Дебелината на ѕидовите на каналот се d=20 cm додека 

капакот е со d=30 cm поради товарните возила кои минуваат над него. Каналот е 

поставен на слој од мршав бетон d=6 cm МБ15 и тампон слој од чакал d=15cm. За 

заштита на почвата во случај на инцидентно истекување на гориво, како дополнителна 

заштита се користи хидробетон кој спречува загадување. 

Објектот на станицата за точење на гориво е заштитен со  настрешница. 

Бензинската пумпа е опремена со два ПП - апарати S-9, S-50 и буре со песок како 

средства за интервенирање при настанување на инцидент или хаварија. За напојување 

на станицата за точење на гориво со електрична енергија е поставена посебна разводна 

табла РТ1, која се напојува од постоечката ГРТ лоцирана  во најблискиот објект 

(работилница). 

Графички приказ на бензинска пумпа е даден во Прилог V.3 

Атестната документација за бензинската пумпа е подготвен од страна на ФАКОМ 

А.Д. и истата содржи спецификација на вграден материјал, сертификати за вграден 

материјал, како и сертификати за додатен материјал ( дадена во Прилог V.Прилог V.1) 

 Склад за масти и масла 

Објектот Склад за масти и масла (означен со 1.22) е лоциран во источниот дел 

на инсталацијата, во близина на бензинската станица. Објектот е со едно ниво на 

приземје со бруто површина од 132 m2. Складот за масла и масти е проектиран со 

челична конструкција со армирано бетонски темели, во кој подот е премачкан со 

епоксидна смола, хидроизолација со геомембрана, армирано бетонска плоча Д=20 cm. 

во пад, мршав бетон 10 cm, чакал 30 cm. Објектот претставува склад за складирање на 

нови и користени масла и масти и поради состав на материјалот кој се складира, 

одвојувањето на нови и користени масла ќе биде означено на табли на кои ќе биде 

означено кои масла каде се поставени.  

 

Слика 1 Локација на склад за масти и масла 

Во објектот се влегува преку двокрилна врата со димензии 300/280 cm, димензионирана 

за да може да се влегува со вилушкар. Влезот во објектот е од источната страна преку 

рампа за влез и излез со 8% пад. Подот е изработен од лиен епоксид. 

Во објектот има индустриска монофазна приклучница, а надвор на објектот каде 

што постојат помали ризици има шуко и трофазна индустриска приклучница. 

Приклучниците се со IP 65, е во против ексползивна “Ѕ“ изведба за Eex d II услови. 

За работно осветлување во магацинските простории има осветлување со лед 

цевки 1x30 W надградни светилки, со степен на заштита IP65, во против ексползивна 

“Ѕ“ изведба за Eex d II услови. 

Системот на заштита од допирен напон го користи здружено заземјување на 

адаптираната трансформаторска станица и пумпната станица. 

 

 

Слика 2 Основа на склад за масти и масла 

 

Слика 3 Пресек со означена природна вентилација на складот за масти и масла 

V.1.4. Други складишта во рудник „Боров Дол“ 

 Складишта за издробена руда 

По процесот на примарно дробење на рудата истата се поставува во затворен 

склад преку затворена трака со должина 127 m со капацитет од 20.000 m3 ефективна 

работна зафатнина 5.900 m3 каде што од тука рудата се пренесува со транспортна 

лента до рудникот „Бучим“ за понатамошна нејзина обработка. 

 Отворен склад за материјали 

Објектот на отворениот склад за материјали (означен со 1.28) се состои од три 

дела: отворен дел за складирање на материјали, настрешница за гуми од дампери, 

затворен дел за чување на геолошки проби и резервни делови и полузатворен дел за 

чување на отпадни акумулатори, електронски отпад и филтри за масло од дамперите. 

Влезот во објектот е од западната страна во отворениот дел при што се дели на два 

влеза во затворениот и полуотворениот дел од објектот. Затворените делови и полу 

затворените делови се затворени со ребраст лим.  

 

Слика 4 Локација на отворен склад за материјали 

Делот за чување на геолошки проби не подлежи на дополнителни сигурносни ПП 

мерки, додека делот за чување на отпадни материјали од електронски отпад, 

акумулатори и филтри за масло е делумно затворен до одредена висина за да може да 

има кружење на воздухот по природен пат.  

Подот се предвидува како: 

• Под П1: Хидро изолација на цементна база, армирано бетонска конструкција 

15см., мршав бетон 5см. и чакал 30см. Под во просторот за чување на геолошки 

проби и отворениот дел од настрешницата. 

• Под П2: Системско решение на премаз од епоксидна смола, хидроизолација на 

цементна база, армирано бетонска плоча Д=15см., мршав бетон 5см., чакал 

30см. Подот е предвиден во делот за чување опасен отпад. 

• Под П3: Чакал 30см., набиено тло од земја. 

Подот во делот за чување отпад е посебно третиран, премачкан со епоксидна 

смола согласно барањата на национално законодавство и НДТ (Подовите, sидовите и 

сите одделителни прагови на објектот за складирање на опасен отпад да се од 

незапалливи материјали и отпорни на складираните материи) која е отпорна на 

хемикалии и абење со цел да се задоволат потребите за заштита на животната средина. 

Прозорските отвори се предвидени само делот за чување на геолошки проби. 

Одводнувањето на кровната површина се предвидува да се одвива преку едноводни 

кровови со хоризонтални олуци, и вертикални олуци - вкупно 4 со димензии на пресек 

10смX10см. Водата од вертикалните олуци ќе се собира во атмосферска шахта која 

понатаму се приклучува на постоечка мрежа. 

Графички приказ на  отворен склад за материјали е даден во Прилог V.5. 

V.1.5. Транспортни системи во рудник „Боров Дол“ 

Планирано е транспортот во рудник „Боров Дол“ да се одвива со камиони 

(дампери) и транспортна лента.  

Транспортот со камиони (дампери) се одвива локално од површинскиот коп до 

отворениот склад пред дробилката за примано дробење. Транспортот се врши со 14 

дампери со техничка носивост од 100 t и 7 дампери со техничка носивост од 135 t. 

Преносот со транспортна лента се одвива од примарната дробилка до 

погонот за преработка во рудникот „Бучим“. Лентата е со должина од околу 7.340 m и 

ширина од 1.000 mm. 

Во рамки на рудникот се застапени следните системи: 

 цевководи со пумпи за одведување на контаминирана рудничка вода од 

површинскиот коп и јаловиштето до пречистителна станица за хемиски 

променети води и цевководи за одведување на атмосферска вода, 

 транспортна лента која се користи за пренос на примарно дробена руда од 

рудникот „Боров Дол“ до рудникот „Бучим“. 

Во рудникот „Боров Дол“ за транспорт на суровини се користат: машини за 

товарење/утоварувачи (багери), камиони (дампери), опрема за дупчење, помошна 

опрема, возила за превоз на работници. 

V.2. Ракување со влезни материјали, полупроизводи и меѓупроизводи 

Ракувањето со влезните материјали, полупроизводи и меѓупроизводи во рудник 

„Боров Дол“ се врши на различни начини во зависност од процесот во кој се добиваат. 

Експлоатацијата на руда се врши со користење на експлозивни средства со чија 

помош се разрушува минералот и машини за ископ. Ископаната руда од површинскиот 

коп се транспортира до отворениот склад а потоа во  погонот за дробење, од каде преку 

транспортна лента се носи до отворениот склад на рудник Бучим за натамошна 

преработка.  

Дробењето на рудата во се одвива само со примарна челусна дробилка до 

крупност од 250 mm. 

 Издробениот материјал со помош на транспортна затворена гумена лента се 

пренесува до склад во рудникот „Бучим“ каде со помош на технолошките процеси се 

добива финалниот производ (Cu, Au и Ag концентрат) како и флотациска јаловина која 

се одлага во рамките на флотациското јаловиште Тополница во рамките на рудник 

„Бучим“. 

V.3. Опис на управувањето со цврст и течен отпад во инсталацијата 

Поради активностите кои се одвиваат во рудник „Боров Дол“ како: експлоатација 

на руда, транспорт, одлагање на јаловина, одржување на објекти, опрема и транспортни 

возила, набавка како и складирање на суровини и репро материјали, административни 

активности и активности за подготовка на храна се генерираат различни видови на 

отпад.  

Во зависност од карактеристиките на создадениот отпад согласно националното 

законодавство рудникот постапува соодветно во однос на неговото селектирање, 

привремено одлагање, можноста за реупотреба, финално одлагање за што се грижат 

одговорни лица назначени од инсталацијата. 

Рудник „Боров Дол“ согласно законските обврски има подготвено План за 

управување со отпад од минерални суровини за рудник „Боров Дол“ според кој се 

управува соодветно со минералниот отпад со цел да се сведе на минимум да се 

прочисти, обнови и складира ново настанатиот отпад од минерални суровини притоа 

имајќи предвид за начелото на одржлив развој. Во овој план опфатено е и управувањето 

со цврстиот отпад од рудничка јаловина. 

V.3.1. Видови на отпад и управување на цврст и течен отпад во рудник 

„Боров Дол“ 

Во рудникот „Боров Дол“ од секојдневните активности се очекува генерирање 

различни видови на отпад, класифицирани во две групи на отпади: опасен отпад и 

неопасен отпад. Отпадот е прикажан во две фази и тоа Фаза на изградба и Оперативна 

фаза. Деталниот опис на секоја категорија на отпад со сите видови на отпади во двете 

фази е даден во продолжение. 

V.3.1.1.1. Опасен отпад 

Оловни акумулатори (16 06 01*) – претставуваат искористените акумулатори 

од возилата, дамперите, багерите и останата механизација која се користи во рудникот 

„Боров Дол“. Овој тип на отпад се складира во отворен склад (1.28) кој е со бетонска 

подлога обложен со епоксидна смола, покриен и ограден простор во кој има систем за 

заштита и ПП- апарат. Рудник „Боров Дол“ ДООЕЛ Радовиш има склучено договор со 

компанијата ИВА ТРЕЈД ДОО Штип за преземање на отпадни акумулатори (даден во 0). 

Отпадот од акумулатори се презема на по повик од страна на рудник „Боров Дол“. 

Отпадни масла – 13 02 претставуваат искористените масла од возилата, 

дамперите, багерите и останата механизација кои се користат во рудникот „Боров Дол“. 

отпадно хидраулично масло (13 01 10* - минерални нехлорирани хидраулични масла), 

отпадно трансмисионо масло (13 02 05* - минерални нехлорирани моторни и 

трансмисиони масла и масла за подмачкување; 13 02 08* - други моторни и 

трансмисиони масла и масла за подмачкување), отпадно редукторско масло (13 02 05* 

- минерални нехлорирани моторни и трансмисиони масла и масла за подмачкување),  

отпадно моторно масло (13 02 05* - минерални нехлорирани моторни и трансмисиони 

масла и масла за подмачкување). Отпадните масла се јавуваат од службата за 

одржување на механизацијата и опремата, каде се врши и нивна замена. Отпадните 

масла се складираат во Склад за масти и масла и се предаваат на овластена компанија 

за опасен отпад  

Отпадни филтри за масло – 16 01 07* претставуваат искористените филтри за 

масло од возилата, дамперите, багерите и останата механизација кои се користат во 

рудникот „Боров Дол“. Овој тип на отпад се складира во посебен отворен склад (1.28) 

одделен од останатите видови на отпад. Овој отпад се презема од овластена фирма  

(ФПМ МИНОЛ ДООЕЛ ЕДБ) со која рудникот има склучено договор ( даден во прилог 0). 

Создадени количините на опасниот отпад од функционирањето на 

инсталацијата рудник „Боров Дол“ се дадени во Прилог V.2 на Барањето за добивање 

на А Интегрирана Дозвола, Табела V.2.1 Употреба, количини и одлагање на опасен 

отпад. 

V.3.1.1.2. Неопасен отпад 

Во инсталацијата рудник Боров Дол се создаваат следните видови на неопасен 

отпад: 

Рудничка јаловина– 01 01 02 отпад од ископување на минерални суровини 

на обоени метали е производ од експлоатацијата на Cu/Au/Ag руда при самиот процес 

на дупчење и минирање, но и тогаш кога се утврдува содржината на Cu/Au/Ag во 

рудничкиот материјал и во случај кога концентрацијата е под границата на рентабилност 

истиот се третира како јаловински материјал. Квалитетот на јаловинскиот материјал се 

следи уште при геолошките истражни работи.  

Метален отпад - 19 10 се генерира од самото одржување на опремата и 

механизацијата во рудник „Боров Дол“ и истиот се складира на отворен склад за 

материјали во рамките на инсталацијата. Рудникот „Боров Дол“ е во тек на склучување 

на договор со овластен постапувач за преземање на отпадното железо. 

Искористени гуми– 16 01 03, 19 12 04 се генерираат при одржување на 

целокупната механизација, возила, багери и дампери и истите се складираат во 

отворениот склад, во посебно означен дел со настрешница. Отпадни гуми кои се 

генерираат во инсталацијата се предаваат на овластена компанија, САНС-АГ увоз-

извоз ДООЕЛ со која инсталацијата рудник „Боров Дол“ има склучено договор (даден во 

прилог 0).  

Апсорбенси, филтерски материјали, платна за бришење и заштитна опрема 

– 15 02 03 се генерираат при одржување на возила, дампери, багери и останата 

механизација. Овие отпадни материјали се предаваат на овластен постапувач. 

Талог (мил) од пречистителна станица – 19 08 05 се генерира од работата на 

пречистителната станица за комунални отпадни води, како и од пречистителната 

станица за технолошки води – 19 08 12.  

Генерираната мил од ПСОВ за фекални води ќе се нанесува на сушни полиња 

со бетонска подлога, на која е нанесена хидроизолација. По извршени хемиски анализи 

на милта, ќе се склучи договор со заинтересиран овластен постапувач за нејзино 

преземање. Милта од пречистителната станица за фекални води може да користи како 

ѓубриво во земјоделство или да се однесе во депонија како биолошки комунален отпад 

(во зависност од хемиската анализа). 

Мил од мала акумулација – 19 08  се создава во процесот на пречистување на 

отпадните руднички води собрани во акумулацијата, кои се третираат во ПСОВ за 

руднички води, после обезводнувањето преку вакумскиот фиилтер се собира и времено 

складира во бетонско одлагалиште, обложено со заштитен премаз за хидроизолација.  

PET амбалажа – 15 01 02 е отпад од пластично пакување од вработените во 

рудникот „Боров Дол“. Инсталацијата има склучено договор за преземање на обврски 

за постапување со отпад од пакување со ЕКО ПАКУВАЊЕ ДОО Струмица (даден во 

прилог 0). Во инсталацијата се врши селекција на отпадот од ПЕТ амбалажа и истиот 

времено се складира во два контејнери со поголем волумен, поставени кај машинската 

работилница и примарно дробење. 

Комунален отпад– 20 03 01 претставува комуналниот отпад кој се генерира од 

административна и индустриска дејност во рамките на рудникот „Боров Дол“. Отпадот 

се складира во 7 контејнери за комунален отпад поставени во рамките на инсталацијата.  

Селектираната отпадна хартија 20 01 01 во инсталацијата се собира времено 

во 5 контејнери за хартија, а потоа предава на овластен постапувач со кој рудникот има 

склучено Договор за преземање. 

Создадени количините на неопасен отпад од функционирањето на 

инсталацијата рудник „Боров Дол“ се дадени во Образецот на Барањето во Прилог V.2, 

Табела V.2.2 Останати фракции на отпад, количини и начин на одлагање. 

V.3.2. Одложување на отпадот во границите на инсталацијата  

Во рудник „Боров Дол” временото одложување на дел од создадениот отпад до 

негово финално преземање се врши на неколку локации во рамките на инсталацијата: 

 5 садови за отпадна хартија  

 7 контејнери поставени на различни локации во рамки на рудникот за 

комунален отпад  

 2 контејнери за ПЕТ амбалажа 

 Одлагалиште за рудничка јаловина со координати, 

Ред. бр.  Точка  Y  X 

1  EO-1  7 611956.79  4 607012.74 

2  EO-2  7 611926.56  4 606564.00 

3  EO-3  7 611682.56   4 606235.00 

4  EO-4  7 611419.01  4 606370.46 

5  EO-5  7 611200.00 4 606291.00 

6  EO-6  7 611076.13 4 606453.31 

7  EO-7 7 611071.20 4 606632.56 

8 EO-8 7 610714.42 4 606863.79 

9 EO-9 7 610708.56  4 607450.00 

10 EO-10 7 611207.56 4 607707.00 

11 EO-11 7 611594.56 4 607548.00 

Создадената рудничка јаловина се добива од процесот на експлоатација на 

рудата и се одложува на сопствено одлагалиште веднаш до површинскиот коп кое има 

капацитет од 80 милиони m3 јаловина. 

Управувањето со рудничката јаловина се врши согласно Проектна 

документација за јаловиштето, а е дел и од Планот за управување со отпад од 

минерални суровини согласно Закон за минерални суровини.  

 Контејнери 

Во рудник Боров Дол се поставени 7 контејнери кои служат за одлагање на 

комунален отпад (20 01 99), како и 5 посебно означени за одлагање на хартија и картон 

и 2 контејнери за ПЕТ амбалажа. 

Секој вид на отпад согласно Листата на отпади (Сл. Весник бр.100/05) е означен 

со шифра според неговите карактеристики. Отпадите кои се одлагаат во контејнерите 

се преземаат од страна на овластени постапувачи со кои рудник Боров Дол има 

потпишано Договор за преземање на отпад. 

Во Прилог V.3.1 е дадена шема за складишта на отпад во рамките на 

инсталацијата рудник Боров Дол, а во Прилог V.3.2 се прикажани садовите за комунален 

отпад, хартија и ПЕТ амбалажа и во Прилог V.6 се дадени Договорите кои рудник Боров 

Дол ги има склучено со овластените постапувачи за секој вид на отпад поединечно и 

важноста на лиценците за постапување со отпад на секој од постапувачите. 

 Одлагалиште на рудничка јаловина 

Како резултат на откопот на рудата се создава рудничка јаловина која се одлага 

во јаловиштето во склоп на рудникот „Боров Дол“. Според пресметките проектирано е 

да се одложат 80 милиони m3 јаловина. Јаловиштето е лоцирано во југозападно од 

површинскиот коп на во рамките на концесионото поле на рудникот „Боров Дол“.  

Согласно Главниот рударски проект и Анексот на Главен рударски проект, 

површината на ограничувањето на просторот на одлагалиштето изнесува: А2 = 

1285286,92 m2 = 1,29 km2 додека периметарот (обиколката) на ограничувањето на 

просторот на одлалиштето изнесува: L2 = 4.409,54m = 4,41 km. 

Расположливиот волумен на јаловиштето односно просторот за одлагање на 

рудничка јаловина изнесува 80.712.960,00 m3.  

Составен дел на одлагалиштето е изведбата на дренажен систем кој е составен 

од 7 одводни канали (ОК1-6, ОК2).  

Рудник „Боров Дол“ презема континуирани мерки за минимизирање и 

редуцирање на потенцијалните ризици од јаловиштето. За таа цел е изработена обемна 

документација и тоа: План за вонредни состојби, план за управување со отпад од 

минерални суровини, план за мониторинг, план за затворање, рехабилитација и 

мониторинг, план за ремедијација на одлагалиштето и рудничката јаловина.  

Одлагалиштето ќе се следи преку визуелни набљудувања, геодетските 

снимања, контролни мерења и други активности во согласност со планот за управување 

со отпад од минерални суровини за рудник „Боров Дол“.  

По исполнување на проектираниот капацитет на јаловиштето, истото ќе биде 

рекултивирано (детали во Додаток XIII). 

ДОДАТОК КОН ПРИЛОГ V 

Прилог V.1. Мапа на складишта за отпад  во рамките на „Рудник Боров Дол“ 

Мапа на складишта за отпад во рамки на рудник Боров Дол Радовиш 

Прилог V.2. Локација на Садови за комунален отпад, хартија и ПET амбалажа во рамки на Боров Дол   

Прилог V.3. Шематски приказ на бензинска станица 

Шематски приказ на бензинската станица на рудник Боров Дол согласно Основен проект за бензинската станица  

Пресек на бензинска станица на рудник Боров Дол 

Прилог V.4. Атестна документација за бензинска пумпа 

Прилог V.5. Графички приказ на  отворен склад за материјали  

Прилог V.6. Копија од договори со претприемачи за собирање на отпад од рудник 

Боров Дол 

Договор за преземање на отпадни акумулатори склучен со ИВАЛ ТРЕЈД Штип 

Договор за преземање на отпадни масла и друг отпад, склучен со МИНОЛ Штип 

Договор за преземање на отпадни гуми склучен со САНС-АГ Штип 

 



 

36/43 Еко
...идеја до идеја

  

 



 

37/43 Еко
...идеја до идеја

Договор за преземање на обврски за постапување со отпад од пакување склучен со ЕКО 

ПАКУВАЊЕ Струмица 



 

38/43 Еко
...идеја до идеја

 



 

39/43 Еко
...идеја до идеја

 



 

40/43 Еко
...идеја до идеја

 



 

41/43 Еко
...идеја до идеја

 

 

 

 



 

42/43 Еко
...идеја до идеја

Договор за преземање на комунален отпад склучен со ЈП Плаваја Радовиш 

 



 

43/43 Еко
...идеја до идеја

 


